
Message Six 

Rim Zing Mat Wa Hkrum Ai Kaw Na Bai Nhtang Wa Ai Ni Hpe Jăsan 
Jăseng Hkrum Ai Lam A Mădung Npawt Shingdaw Lam 

Htina chyumdaw; Ezra. 9:1-10:44, Neh. 13:23-30a, Mat. 5:8, Shr. 1:18b, 21b, 
22:4. 

I. Mădu Kărai a bai lu la ai lam gaw, shingdaw nlu ai lam rai nga ai. Dai 
gaw hpa găyau ai lam mung nlawm ai sha, mahkra san seng ai, ding 
tawng ding yang re ai, chyoi pra ai lam nga ra ai rai nga ai. Dai măjaw, 
anhtē gaw jăsan jăseng ai bungli hpe gunhpai na mătu Ezra ni hte 
Nehemia ni hpe ra nga ai. Mădu Kărai a bai lu la ai lam a ninggam yawng 
hta jăsan jăseng ai bungli hpe ra nga ai. 
A. Ezra gaw “chyoi pra ai nli” hpe shut ai măkam mahkra kaw na kăran la 

hkrum ai lam byin lu na mătu bai lu la ai lam hpe jăsan jăseng wu ai—Ezra. 
9:1-10:44. 
1. Ezra ndu wa shi yang găyau ai lam nga wu ai. Hpa măjaw nga yang, 

Israel măsha ni nkau mi gaw shut ai măkam nga ai numsha ni hpe 
hkungran la nhtawm, ndai găyau ai lam gaw kăsha ni hpang de shăngai 
wa ai măjaw rai nga ai. Ndai lam gaw, anhtē a ding tawk măsa lam hte 
nre sha, wēnyi măsa lam hte seng ai lam hta tatut la lang ra ai shingdaw 
lam rai nga ai. 

2. Mădu Kărai a bai lu la ai lam hta “chyoi pra ai nli” hpe shut ai măkam 
mahkra kaw nna mung kăran da na mătu jăsan jăseng ai lam hpe ra nga 
ai—9:12. 
a. Mădu Kărai a bai lu la ai lam gaw, chyoi pra ai nli rai nga ai. Dai 

chyoi pra ai nli gaw găloi mung shut ai măkam mahkra hte găyau ai 
lam nnga na mătu anhtē gaw grai san seng ra ai rai nga ai. 

b. Bai lu la ai lam gaw chyoi pra ai lam nga nga ai shăloi, anhtē gaw 
Mădu Kărai a shăman chyēju hpe mu lu wa na rai nga ai—Eze. 
34:26. 

B. Nta hpe gawgap ngut ai hpang anhtē gaw (Ezra a woi awn ai npu hta mu 
ra ai) jăsan jăseng ai lam hpe ra nga nhtawm, măre hpe gawgap ai ngut ai 
hpang anhtē gaw (Nehemia a măbyin mahkra hpe mu ra ai) jăsan jăseng ai 
lam hpe kălang bai ra nga ai—Ezra. 9:12, 10:1-44, Neh. 13:1-30a. 

C. Buga Hpung ni hta anhtē gaw găyau ai lam mahkra kaw na tsep kawp san 
seng ai lam nga ra ai. Yu măya rai nga ai lam mahkra, Mădu Kărai a bai lu 



ai lam a sumsing hte seng ai măbyin măsa hte ninghtan shai ai lam mahkra 
gaw, jăsan jăseng jen jep hkrum ra ai rai nga ai—2Tim. 2:19-22. 

II. Babelon gaw Kărai Kăsang a lam ni hte gawngngu sumla ni găyau nga ai 
lam rai nna, Babelon a măhkrun lam gaw, măsha a lam ni hpe Kărai 
Kăsang a Mungga hte găyau ai, hkumshan a lam ni hpe wēnyi a lam ni 
hte găyau ai măhkrun lam ni rai nga ai—2Rom. 36:6-7, Ezra. 1:11, Shr. 
17:3-5. 
A. Babelon a daw chyen rai nga ai lam mahkra gaw Kărai Kăsang a ningmu 

hta mătsat shăbat hpa rai nna, Babelon mung măsha ni mahkra hta Kărai 
Kăsang a măsha ni hpe dang la na mătu Satan hpe shăra jaw ai—Ysh. 7:1-
21. 

B. Kărai Kăsang gaw Babelon a mădung măhkrun lam hpe kăga lam ni 
mahkra hta grau nju dik ai. Anhtē hta nga ai Babelon hte seng ai lam 
mahkra hpe jeyang kau ai shăloi she, anhtē mung Babelon a mădung 
măhkrun lam hpe nju ai lam yin la lu na rai nga ai. 

III. Kăsa 21 hte Yaku laika ni hta găyau ai lam nga nga ai. Yaku gaw ga shăka 
dingsa hte ga shăka ningnan, prat lădaw ningnan hte dingsa, Kărai 
Kăsang a măsha ningnan ni hte măsha dingsa, măsha nnan hte măsha 
dingsa ni hpe găyau da wu ai—Yk. 1:1, 17-18, 2:1-4, 8-12, 3:2, 4:11-12, 
5:10-11. 
A. Kăsa 21 hta Yerusalem măre hta nga ai Hpung a hkrit hpa lam hte găyau 

ai lam hpe tsun dan da ai. Jew kamsham ai măsha ni gaw Mawshe a jep ai 
tăra hpe hkang zing da nga ding yang rai nhtawm, ga shăka dingsa prat 
lădaw hta naw ngam nga nna, Jew nawku htung tăra e kă-up ai npu hta 
shăngang shăkang nga let, Kărai Kăsang a ga shăka nnan yaw măsing hpe 
prat lădaw htum nga ai ga shăka dingsa yaw măsing hte găyau nga ma ai—
kăji 18-21. 

B. Shanhtē gaw jep ai tăra prat lădaw gaw, tsep kawp ngut mat sai re lam, 
chyēju prat lădaw hpe hpring tsup hkra hkan nang hkan sa hkang zing ra 
ai re lam, ndai prat lădaw lăhkawng lăpran na shai hkat ai lam hpe ahkyak 
nla ai lam gaw, Kărai Kăsang a prat lădaw hte seng ai yaw măsing jăhkrat 
da ai hpe ninghkap ai lam rai nhtawm, Hkristu a dan leng lam hku nna, 
Hpung hpe gawgap na mătu Kărai Kăsang a yaw măsing hte seng ai yaw 
shăda lam hpe jăhten shăbya lam kăba byin shăngun ai re hpe nmyit dum 
nga ma ai—Yhn. 1:16-17, Shr. 2:9. 

C. Jep ai tăra gaw Kărai Kăsang rai nga ai hte măren, măsha ntsa hpyi shawn 
ai lam gălaw ai. Chyēju gaw Kărai Kăsang a hpyi shawn ai lam hpe 



jăhpring ya na mătu Kărai Kăsang a byin nga ai lam hte măsha hpe kărum 
jaw ya ai. Chyēju gaw măsha hta kăbu găra ai Kărai Kăsang rai nga ai—
Yhn. 1:16-17, Gal. 6:18, 2Kor. 13:14, 12:9, 1Pet. 4:10, Ehp. 3:2, 4:29, 6:24. 

IV. Kărai a kăsha ni lăpran kăba dik ai manghkang gaw, ting gyeng myit hte 
wēnyi hpe găyau ai lam rai nga ai—Heb. 4:12. 
A. Ndai găyau ai lam gaw, măsha law law Kărai Kăsang hpe daw jau na 

mădang ndep lu hkra byin shăngun ai. Hpa măjaw nga yang, shanhtē a 
wēnyi hta dai zawn re găyau ai lam law law nga nga ai măjaw rai nga ai. 
Dai gaw, Kărai Kăsang a mătu nra shărawng hpa lam rai nga ai—2Tim. 
1:3. 

B. Anhtē a kăta daw hta rawng ai wēnyi gaw san seng nna, mătsat shăbat nre 
ai, raitim wēnyi gaw, pru wa nna, myit hte hkumhkrang hpe lai di wa ai 
shăloi dai gaw mătsat shăbat lam hte hten bya lam ni a mărang e mătsat 
shăbat re lam byin wa ai—2Kor. 7:1. 

C. Wēnyi hpe jeyang hpăran ai lam gaw anhtē a kăta hta rawng ai nsan nseng 
ai myit măsa lam ni hte yaw shăda lam ni, kăga găyau ai lam ni hpe jeyang 
hpăran kau na mătu ahkyak la da ai. 

V. Anhtē gaw myit măsin hta, htauli htaula myit hta, wēnyi hta san seng ai 
lam nga ra ai. 
A. Myit măsin hta san seng ai ni gaw, Kărai Kăsang hpe mu lu ma ai—Mat. 

5:8, Yob. 42:5, Shr. 22:4. 
1. Myit măsin hta san seng ai lam gaw yaw shăda lam hta ding tawng ding 

yang re ai, Kărai Kăsang a hpung shingkang a mătu, Kărai Kăsang a ra 
shărawng lam hpe jăhpring shătsup ai lăngai sha re bandung lam rai nga 
ai—1Kor. 10:31. 

2. San seng ai myit măsin gaw, Mădu Kărai hpe shingdaw nlu ai bandung 
hku nna, la lang ai myit măsin rai nga ai—1Tim. 1:5, 2Tim. 2:22, Shk. 
73:1. 

3. Ga shăka ningnan a myit măju hkam sha lam hta Kărai Kăsang hpe mu 
ai lam gaw, Kărai Kăsang hpe amyat lu la ai hte măren rai nna, Kărai 
Kăsang hpe lu la ai lam gaw, Mădu a dat măbyin, asak hte măbyin măsa 
hta Kărai Kăsang hpe lu la ai lam rai nga ai. Dai hku nna anhtē gaw 
Kărai Kăsang hte măhkri shawn gumhpawn lu na rai nga ai. Kărai 
Kăsang hpe mu ai gaw, anhtē hpe hkrang nsam gălai shai ya ai. Hpa 
măjaw nga yang, Kărai Kăsang hpe mu ai lam hta Mădu a dat măbyin 
hpe anhtē a kăta de hkap la lu nhtawm, anhtē a dat măbyin dingsa gaw 
pru mat ai măjaw rai nga ai—2Kor. 3:18. 



4. Kărai Kăsang hpe mu ai lam gaw, Kărai—măsha Hkristu a hpung 
shingkang dan leng ai hkrang nsam kăta de hkrang nsam gălai ai lam 
rai nhtawm, dai hku nna, anhtē gaw Mădu a asak hta Kărai Kăsang hpe 
dan leng let, Mădu a ahkaw ahkang hta Mădu hpe gawng mălai tai lu 
na rai nga ai—1Yhn. 3:1-3, Nin. 1:26. 

5. Anhtē gaw myit măsin hta san seng let, Mădu Kărai a bai lu ai lam a 
mătu ding tawng ding yang rai ra ai. Dai shăloi she, anhtē gaw bai lu la 
ai lam a mătu mădi wa daw byin lu na rai nga ai—1Tim. 1:5, 2Tim, 
2:22, 1Pet. 1:22. 

B. Anhtē gaw kăja ai htauli htaula myit nga ai sha n-ga, san seng ai htauli 
htaula myit mung nga ra ai—Kas. 23:1, 24:16, 1Tim. 3:9, 2Tim. 1:3. 
1. Kăja ai htauli htaula myit gaw, Kărai Kăsang hte măsha hpang de hpa 

shut shai lam mung nnga ai htauli htaula myit rai nga ai—Kas. 23:1, 
24:16. 

2. San seng ai htauli htaula myit gaw, hpa găyau ai lam mung nnga ai jăsan 
jăseng hkrum ai htauli htaula myit rai nga ai. Dai zawn re htauli htaula 
myit gaw Pawlu zawn nan, anhtē gaw Kărai Kăsang hte Mădu a ra 
shărawng lam hpe sha tam ai lam sakse hkam lu ai rai nga ai—2Tim. 
1:3. 

C. Bungli hta shawng nnan na atsam mărai gaw, wēnyi a san seng ai lam rai 
nga ai—2Kor. 6:4a, 6. 
1. Wēnyi hta san seng ai măsha lăngai hpe tam na mătu grai yak nga ai 

(7:1), san seng ai lam gaw woi awn ai lam hta nnga nmai ra nga ai lam 
rai nna, anhtē a daw jau ai lam a npawt nhpang ra ai lam rai nga ai 
(1Tim. 3:9, 1:5). Găyau ai manghkang gaw măgam gun ni a kă-ang hta 
kăba dik ai manghkang rai nga ai. Nsan nseng ai lam gaw chye na shut 
ai lam hte ung ang ai lam a ru npawt rai nga ai (2Tim. 1:3, 1Tim. 3:9, 
Tit. 1:15). 

2. Anhtē gaw anhtē a wēnyi hta rawng ai găyau nga ai lam yawng hpe 
mahkra jeyang hpăran kau ra nga ai. Shing rai yang she anhtē a wēnyi 
gaw, lawt lu ai shăloi, kăga măsha ni a mătu hkrit hpa lam (snr) tsin 
yam manghkang jaw ai lam nbyin lu na rai nga ai. 

3. Anhtē gaw Kărai Kăsang hku nna jai lang hkrum măyu ai rai yang, 
anhtē a wēnyi gaw lawt lu ra ai. Anhtē a wēnyi gaw san seng ra ai rai 
nga ai—2Kor. 6:4a, 6. 



VI. Yerusalem măre nnan gaw pat hte bung ai ja jet rai nna, măre a lam 
nmaw gaw, ding hkren mu lu ai pat hte bung ai ja jet rai nga ai—Shr. 
21:18b, 21b. 
A. Aja gaw Kărai Kăsang a măbyin măsa lam rai nga ai. Măre a ja jet re lam 

gaw, Măre gaw Kărai hte seng ai măbyin măsa nga nga nna, Kărai hte seng 
ai măbyin măsa hpe, de a dat măbyin hku nna, la lang ai lam mădi mădun 
ai rai nga ai—kăji 18b. 

B. Lam nmaw hte Măre a ja jet gaw san tsawm ai pat zawn re gaw, măre ting 
gaw măgap pat da ai lam hpa nnga ai sha, ding hkren mu lu ai lam mădi 
mădun ai—kăji 21b. 
1. Kărai Kăsang a măbyin măsa lam hpe anhtē a shingdaw nlu ai lădat hku 

nna, la lang ai rai yang, anhtē gaw hpa găyau ai lam mung nlawm ai 
sha, san seng wa na rai nga ai. Hpa măgap pat da ai lam mung nnga ai 
sha, ding hkren mu lu na rai nga ai. 

2. Anhtē gaw asak jaw ai Wēnyi hte jăhpring ya hkrum nna, byawng shang 
hpring tsup ai rai yang, anhtē a kăta măbyin gaw ding hkren mu lu nna, 
nagahtoi lung seng zawn san tsawm na rai nga ai—2Kor. 3:8-9, 18.  

C. Anhtē gaw jet ai Hpung asak hkrung lam lu la măyu yang, Hpung nan gaw 
ja jet rai ra ai. Dai gaw, Kărai hte seng ai măbyin măsa mahkra rai ra ai. 
Ndai shăra hta anhtē hpe jăsan jăseng ya na mătu hte anhtē hpe san seng 
na mătu wudang a bungli hpe anhtē ra nga ai—Shr. 1:11, 20. 

D. Măkam ja ai Hkristan mungkan hte jet ai Hpung a lăpran na shai hkat ai 
lam lăngai gaw găyau ai lam rai nna, bai lăngai gaw san seng ai lam nga 
nga ai. Yerusalem măre nnan zawn, buga Hpung ni gaw nagahtoi lung seng 
zawn san tsawm ra ai. Hpa găyau ai lam mung nmai nga ai—22:1. 

